ᐊᐅᓚᑦᓯᔨᓖᙶᖅᑐᑦ ᓇᐃᓪᓕᑎᖅᓯᒪᔪᑦ ᓄᓇᓕᖏᓐᓄᑦ ᑲᖏᖅᑐᒑᐱᐅᑉ; ᐃᒥᕐᒧᑦ ᓚᐃᓴᓐᓯ #3BM-CLY 1419; Type-B.
ᑲᖏᖅᑐᒑᐱᒃ ᐃᓄᓐᓄᑦ ᓄᓇᓕᒋᔭᑐᖃᐅᕗᑦ ᐃᓄᖃᖅᓱᓂ ᒥᑦᓵᓃᑦᑐᓂᒃ 1031 ᐃᓂᖃᖅᓱᓂ ᓯᓈᖓᓂ ᕿᑭᖅᑖᓘᑉ ᐸᑐᕆᓴ ᑲᖏᖅᓱᖓᓂ, ᑲᖏᖅᑐᒑᐱᐅᑉ ᑲᖏᖅᓱᖓᓂ, ᐃᓚᒋᔭᐅᓪᓗᓂ ᕿᑭᖅᑖᓘᑉ ᐊᑯᑭᑦᑐᓪᓗ ᐃᑭᕋᓴᖓᓄᑦ ᕿᑭᖅᑖᓗᒻᒥ ᓄᓇᕗᒻᒥ. ᐃᓂᖃᖅᑐᖅ ᕿᑭᖅᑖᓗᒻᒥ ᐃᓐᓈᕈᓕᒻᒥ, ᐃᓚᒋᔭᐅᓪᓗᑎᒃ ᐅᑭᐅᖅᑕᖅᑐᒥ ᑯᐊᑎᓗᕋ ᐃᓐᓈᕈᖏᓐᓄᑦ. ᖃᐅᔨᒪᔭᐅᔪᖅ “ᐊᖅᑯᑎ ᑲᖏᖅᓱᓄᑦ”, ᑲᖏᖅᑐᒑᐱᒃ ᐃᓂᖃᖅᑐᖅ ᒪᓂᖅᑲᒥ, ᐊᕙᓗᔭᐅᒪᑦᓱᓂ ᑲᔾᔮᓇᖅᑐᒻᒪᕆᓐᓄᑦ ᑲᖏᖅᓱᓄᑦ ᑎᑭᐅᑎᓯᒪᔪᓄᑦ ᕚᓐᔅ ᐊᐅᔪᐃᑦᑐᕐᒧᑦ. 
ᕼᐋᒻᒪᓚᒃᑯᖏᑦ ᑲᖏᖅᑐᒑᐱᐅᑉ ᓄᓇᓕᓕᐅᕗᑦ ᕿᑭᖅᑖᓗᒻᒥ ᐃᓂᖃᖅᓱᓂ ᓄᓇᙳᐊᑎᒍᑦ Latitude 70027’N ᐊᒻᒪᓗ Longitude 68033’W, ᓯᓈᖓᓂ ᐸᑐᕆᓴ ᑲᖏᖅᓱᖓᑕ, ᑲᓇᓐᓇᖅᐸᓯᖓᓂ ᓯᓈᖓᓂ ᕿᑭᖅᑖᓘᑉ. ᐊᕐᕌᒍᒥ ᐊᐱᕙᑦᑐᖅ ᒥᑦᓵᓃᑦᑐᓂᒃ 169cm ᐊᒻᒪᓗ ᐊᕐᕌᒍᒥ ᓯᓚᓗᑉᐸᑦᓱᓂ ᒥᑦᓵᓃᑦᑐᓂᒃ 5cm. ᕕᕗᐊᕆᒥ ᓯᓚ ᓂᓪᓚᓱᓐᓂᖃᕋᔪᖅᑐᖅ -30oc ᔪᓚᐃᒥ ᑎᑭᐅᒪᒐᔪᑦᓱᓂ ᐅᖅᑰᓂᖓ 50C−ᒧᑦ. ᖁᐊᖅᐸᓪᓕᐊᒐᔪᓯᓲᖅ ᑕᖅᑭᖓᓂ ᓅᕙᐃᕝᕙ ᑭᓯᐊᓂ ᖁᐊᖅᓴᕋᐃᒍᓐᓇᕐᒥᔪᖅ ᓯᑕᕝᕙᒥ ᐅᑦᑑᕝᕙᒥᓘᓐᓃᑦ, ᐅᐱᕐᖓᐸᓪᓕᐊᓯᒐᔪᑦᓱᓂ ᒪᐃ ᓄᙳᐊᓂ ᔫᓂᒥᓘᓐᓃᑦ.  
[bookmark: _GoBack]ᓄᓇᓕᓐᓂ ᐋᖅᑭᐅᒪᔾᔪᑏᑦ ᐱᖃᓯᐅᔾᔨᔪᑦ: (1) ᐃᒻᒥᖅᑐᐃᕕᒃ ᐃᒻᒥᐸᑦᑐᖅ ᑕᓯᕐᒥᒃ ᓴᓗᒻᒪᓴᖅᑕᐅᕙᑦᓱᓂ ᐃᒥᖅᑕᐅᑎᒧᑦ ᐃᒻᒥᖅᑐᐃᑯᒻᒥ ᓄᓇᓯᐅᑎᒃᑯᑦ ᐃᒻᒦᕙᑦᓱᑎᒃ ᐊᑐᓂᑦ ᐃᓪᓗᓂ ᐃᒪᖃᐅᑎᓂᒃ.  
(2) ᓄᓇᓖᑦ ᐊᑕᐅᓯᕐᒥᒃ ᑭᓈᓗᒻᒥᒃ ᑯᕕᖅᓴᕐᕕᓖᑦ ᒥᓪᓗᐊᖅᑕᐅᓯᒪᔪᓂᒃ ᐊᑐᓂᑦ ᐃᓪᓗᓂᒃ ᓄᓇᓕᓐᓂ. ᑭᓈᓗᒃ ᓴᓗᒪᕿᔭᐅᖅᑳᐸᑦᑐᖅ ᐊᓂᑕᐅᙱᓐᓂᖓᓂ ᒪᓴᓐᓂᖓᓄᑦ, ᑭᖑᕐᖓᒍᑦ ᒪᓴᒃᑰᓚᐅᖅᓱᓂ ᑕᕆᐅᕐᒨᓕᑕᐃᓐᓇᖅᓱᓂ.  
(3) ᑕᖏᓕᓐᓄᑦ ᐊᑦᑕᕐᕕᒃ ᐱᖃᓯᐅᔾᔨᔪᖅ ᓴᓂᓐᓂᒃ, ᓴᓇᔨᓃᙶᖅᑐᓂᒃ ᓴᓂᓐᓂᒃ, ᓴᕕᕋ.ᔭᓐᓂᒃ ᓱᕈᓐᓇᖅᑐᓂᓪᓗ.  
ᒫᓐᓇ ᐃᒥᕐᒧᑦ ᓚᐃᓴᓐᓯᖓᑦ #3BM-CLY 1419; Type B ᑐᓂᔭᐅᔪᔪᖅ ᔪᓚᐃ 25, 2014 ᐃᓱᓕᕝᕕᑦᓴᖃᖅᓱᓂ ᔪᓚᐃ 24, 2019.
ᐊᓯᔾᔨᖅᓯᒪᔪᖃᙱᑦᑐᖅ ᐃᒥᕐᒧᑦ ᓚᐃᓴᓐᓯ ᑐᓂᔭᐅᓚᐅᖅᓯᒪᒻᒪᓂᑦ. ᓄᓇᓖᑦ ᐃᓄᖃᖅᑐᑦ 1031 ᒥᑦᓵᓂ 2019−ᒥ ᐊᐅᓚᓂᖃᖅᓯᒪᑦᓱᑎᓪᓗ ᑖᒃᑯᐊ ᓚᐃᓴᓐᓯᑖᖅᑎᑕᐅᓯᒪᔪᑦ ᐃᓪᓗᐃᑦ ᐱᕕᓕᒫᒃᑯᑦ. ᐃᒥᕐᒧᑦ ᐱᔪᓐᓇᐅᑎᓖᑦ 38,000 ᑭᑉᐹᕆᑦᑐᑦ ᒦᑕᐃᑦ ᐊᕐᕌᒍᑕᒫᑦ. 
ᐃᒻᒥᖅᑐᐃᕕᒃ ᐊᑖᓃᑦᑐᖅ ᐱᒻᒪᕆᐅᑏᑦ ᐊᐅᓚᔾᔪᑎᖏᑦᑕ ᓂᕆᐅᒋᔭᐅᑦᓱᓂᓗ ᐃᓇᖏᖅᑕᐅᒐᔭᕆᐊᖏᑦ ᐊᕐᕌᒍᓂ 3-5−ᓂ ᐊᒡᒋᖅᑐᓂ. ᒫᓐᓇ ᑐᑭᓯᓂᐊᖅᑎᒧᑦ ᑲᒪᒋᔭᐅᔪᑦ ᖃᐅᔨᓴᖅᑲᐅᑦᓱᓂ ᐃᒥᐅᑉ ᐱᐅᓂᖓ ᐅᑭᐅᒃᑯᑦ ᐊᐅᔭᒃᑯᓪᓗ. 
ᐊᓯᐊᓂᒃ ᑐᑭᓯᓂᐊᖅᑎᒥᒃ ᐱᓕᕆᔪᖃᖅᑐᖅ ᑎᑎᖅᑑᔭᖅᓯᒪᒪᓂᖓᓂᒃ ᑲᔪᓯᒍᓐᓇᕐᒪᖔᕐᓗ ᖃᐅᔨᕐᓴᓂᖅ ᓄᓇᓕᓐᓂ ᐊᑦᑕᑯᓂᒃ ᐊᐅᓚᑦᓯᓂᖅ. ᐊᑦᑕᕐᕕᑖᖅᑲᐅᒐᔭᕆᐊᖏᑦ ᓂᕆᐅᓇᖅᑐᖅ ᐊᕐᕌᒍᐃᑦ ᐱᖓᓱᑦ ᐃᓗᐊᓐᓂ. 
ᓄᓇᓖᑦ ᖃᐅᔨᓴᖏᓐᓇᕆᐊᓖᑦ ᐃᒥᕐᒥᒃ, ᓴᓗᒪᖅᑕᐅᓯᒪᔪᒥᒃ ᐃᒥᕐᒥᒃ, ᑯᕕᖅᓴᖅᑕᐅᔪᓂᓪᓗ ᐊᕐᕌᒍᑕᒫᑦ. ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᕆᐊᖃᕐᓂᖓ ᐅᓪᓗᒥᒧᑦ ᑲᔪᓯᑦᓯᐊᖅᓯᒪᔪᖅ. 
